
Diffiniad
· WAW!

·  Mae rhyfeddod yn gallu achosi teimladau o syndod, syfrdan, syrpreis ac edmygedd.
· Rydym yn rhyfeddu weithiau at bethau sy’n unigryw, arbennig, prydferth, gwerthfawr, gwahanol, gwyrthiol, a thu hwnt i’n dealltwriaeth a’n dirnadaeth.

· Mae’ na ryfeddodau naturiol a rhyfeddodau o waith pobl.

Rhai Rhyfeddodau
· Ai’r canlynol yw saith rhyfeddod Cymru? Pistyll Rhaeadr, Clochdy Wrecsam,  Yr Wyddfa, Coed Ywen Owrtyn, Ffynhonnau Treffynnon, Pont Llangollen  a Chlychau Gresffordd.1
· Nid oes diffiniad pendant o saith rhyfeddod naturiol y byd ond mae’r canlynol yn ymddangos ar restrau yn aml: Grand Canyon, Great Barrier Reef, Harbwr Rio de Janeiro, Mynydd Everest, Aurora Borealis, Rhaeadr Victoria a Llosgfynydd Parícutin.2 

· Mae dros 100 miliwn o bobl wedi pleidleisio am saith rhyfeddod newydd y byd: ar ben y rhestr oedd Chichen Itza, Mecsico; Cerflun Christ the Redeemer, Brasil; y Colosseum yn yr Eidal; y Taj Mahal, India; Petra, Jordan; Machu Picchu, Peru a Wal Fawr Tsieina.3 
· Mae’na restrau o bob math o ryfeddodau4: ym myd peirianneg mae Camlas Panama; yn y byd naturiol mae’r dyfroedd o gwmpas Ynysoedd y Galápagos; ym myd anifeiliaid mae mudiad y Serengeti. 
Y Byd
· Byd sy’n troi ar echel; byd sy’n teithio o amgylch yr haul; sy’n cynnal 6,749,600,000 o bobl a rhywogaethau diri o greaduriaid, pysgod a phlanhigion.

· Byd sy’n dilyn cyfreithiau pendant, trefnus; mae’r haul yn codi ac yn machlud; mae’r tymhorau yn dilyn ei gilydd; mae disgyrchiant yn cadw ein traed ar y ddaear.

· Byd sydd â chyfrinachau o hyd, fel yr Hispaniolan Solenodon. Anifail nad yw gwyddonwyr yn gwybod bron dim amdano ac a dynnwyd ei lun am y tro cyntaf erioed ar ddiwedd 2008.5    
Pobl

· Mae genedigaeth pob babi yn rhyfeddod. Pob un ohonom yn wahanol ac unigryw.

· Mae ôl bys pawb yn wahanol; mae DNA pawb yn wahanol, mae cymeriadau a dychymyg pawb yn wahanol. Mae pobl yn ymateb i bethau mewn ffyrdd gwahanol. Nid oes dau berson yr union yr un fath erioed wedi byw ar y ddaear. 
· Doniau rhyfeddol; Da Vinci, Mozart, Shakespeare, Elizabeth Blackwell, Wren, Elvis, Helen Keller, Gareth Edwards, Lloyd George ayyb
Cristnogaeth

· Y Beibl: wedi goroesi, wedi ei gyfieithu a’i werthu mwy nag unrhyw lyfr arall. Yn dangos ac yn dysgu am Dduw (Heb.4:12; 2 Tim.3:16).
· Crist ei hun (Heb.1:3) Yn dod i’r byd o’r nef. Ei eni gwyrthiol. Ei farwolaeth a’i atgyfodiad. Ei gariad (1Tim.1:14). Ei ailddyfodiad (2 Thes.1:10).
· Cariad a gras Duw. (Actau 2:11; Ioan 3:16)
· Y Creu: y byd a phopeth sydd ynddo. (Gen.1:1, 31)
· Gwyrthiau ac iachâd. (Act.3:10)
· Y Nefoedd (Dat.21:11).
Testunau Trafod

1. Beth sy’n gwneud i chi ryfeddu?

2. Dewiswch saith dyfais neu ddarganfyddiad dynol ac esboniwch pam eu bod, yn eich tyb chi yn rhyfeddol.

3. Rhestrwch saith person rydych chi’n eu hystyried yn rhyfeddol. Cyfiawnhewch eich dewisiadau.

Rhyfeddod


Y Fframwaith Cristnogol

Noddwyd gan Ebeneser, Caerdydd (Cynllun Agape)

